
LÖGREGLUSTJÓRINN Á HÖFUÐBORGARSVÆÐINU

Neíhdasvið Alþingis 
Austurstræti 8-10 
150 Reykjavik

Alþingi 
Erindi nr. Þ 141/582 

komudagur 16.11.2012

Reykjavík, 15. nóvember 2012 
Tilvísun: 201211-1218

Efni: Umsögn um frumvarp til laga um vopn, sprengiefni og skotelda, 183. mál

Með tölvupósti 29. október 2012 var lögreglunni á höíuðborgarsvæðinu sent til umsagnar 
frumvarp til laga um vopn, sprengiefni og skotelda (heildarlög, EES-reglur), 183. mál. Yfír 
frumvarpsdrögin var farið af þeim starfsmönnum embættisins sem sinna málefhum á þessu sviði. 
Helstu athugasemdir þeirra eru þessar:

Af lestri greinargerðar með frumvarpi þessu verður ekki ráðið að horft sé til þess 
grundvallarviðmiðs gildandi vopnalaga að takmarka skotvopnaeign eins og mögulegt er og ekki 
leyfa önnur vopn en þau sem uppfylla þarfír til viðurkenndra nota hér á landi, þ.e. vegna atvinnu, 
sportveiða, íþróttaiðkunar o.fl. Það er mat lögreglunnar á höfuðborgarsvæðinu að viðhalda eigi 
þessu viðmiði bæði í lögum og framkvæmd.

Af öðrum almennum atriðum um frumvarpið í heild sinni má nefna ýmis atriði sem betur mega 
fara. Til dæmis vantar inn í frumvarpið undanþáguheimildir fyrir eftirlíkingar vopna, til nota t.d. 
við leiksýningar, kvikmyndagerð og þess háttar. Þá er ekki að fínna undanþáguheimild til þess að 
veita leyfi fyrir skotvopn sem einungis eru notuð erlendis, t.d. vegna veiða á stærri dýrum. 
Mikilvægt er að hafa slíkar undanþáguheimildir í lögunum sjálfum fremur en fjalla um það í 
reglugerð.

Hvað einstakar greinar varðar er bent á e-lið 3. mgr. 2. gr. frumvarpsins þar sem tekið er fram að 
köfunarbyssur eigi ekki að falla undir ákvæði laganna. Þær hafa ekki verið leyfðar hér á landi til 
þessa og ekki koma firam rök fyrir þessari breytingu. Þá er í h-lið taldar upp bogategundir ásamt 
örvaroddum sem ekki eiga að falla undir ákvæði laganna. Vakin er athygli á því að um er að ræða 
kraftmikil og hættuleg tæki og lagt til að um þau gildi sömu reglur og skotíþróttir. í J-lið eru 
tilgreind skotvopn sem hafa verið gerð varanlega óvirk og eigi ekki að falla undir ákvæði laganna. 
I dag eru flest þessara vopna skráð. Líkja má óvirkum vopnum við eftirlíkingar á vopnum og 
eðlilegt að um þetta sé fjallað í lögunum líkt og bent er hér að framan varðandi eftirlíkingar 
almennt.

I 4. gr. er gert ráð fyrir að veita megi framleiðsluleyfi til einstaklings sem er með réttindi til að 
kalla sig byssusmið eða að slíkur annist framleiðsluna hjá lögaðila. Hins vegar vantar að ákvarða 
hvaða aðili fer með það verkefni að viðurkenna hæfi manna til að kalla sig byssusmið og við hvað 
eigi að miða þegar slíkt er ákveðið.

Við 6. gr. er lagt til að bætt verði við b-lið: svo og skammbyssu með rúlluskotgeymi.

Við 7. gr. er lagt til að sá sem fær rétt til að hlaða til eigin nota hafi haft b-réttindi (aukin réttindi) 
í að minnsta kosti eitt ár.

Lagt er til að innflutningsleyfi sem fjallað er um í 11. gr. verði á hendi eins embættis en ekki allra 
lögreglustjóra. I dag er fyrirkomulagið með þeim hætti að eitt embætti, lögreglustjórinn á 
höfuðborgarsvæðinu, hefur nýskráð öll skotvopn við komu til landsins. Með því móti að hafa 
þetta verkefni á einum stað er betur tryggt að skráningar séu réttar og samræmdar og því er lagt til 
að áfram verði viðhaft það fyrirkomulag sem er í gildi í dag. Hvað varðar útflutning skotvopna 
ætti að vera óþarft að vísa til samráð svið utanríkisráðuneyti þegar einstaklingur vill flytja 
skotvopn sem hann er skráður fyrir varanlega úr landi, t.d. vegna búferlaflutninga. Samkvæmt 
gildandi lögum hafa slík leyfl ekki verið gefin út nema staðfesting frá þar til bærum yfirvöldum í 
viðkomandi landi liggi fyrir (innflutningsleyfi) rétt eins og almennt er krafist í öðrum löndum. 
Hvað varðar útflutning í atvinnuskyni er ekki gerð athugasemd við að samráð sé haft við 
utanríkisráðuneyti.

I 13. gr. er fjallað um verslun og útleigu skotvopna í atvinnuskyni. í gildandi lögum er gert ráð 
fyrir skotvopnaleigu en aldrei hefur reynt á þetta ákvæði hér á landi. Lagt er til að fyrirkomulag 
skotvopnaleigu í atvinnuskyni verði með þeim hætti að lánþegi þurfl í hverju og einu tilviki að fá 
heimild frá lögreglu til leigu á tilgreindu skotvopni.

I 2. mgr. 17. gr. er fjallað um viðmiðunarmörk í tíma um það hvenær veita megi skotvopnaleyfi 
eftir að lögbrot hefur verið framið. Lagt er til að miðað verði við þrjú ár frá broti til að ekki leiki 
vafi á því við hvaða tímamark eigi að miða og sama á við um önnur tímaviðmið í ákvæðinu. í 4. 
mgr. 17. gr. er að finna róttækar breytingar frá gildandi lögum um aldursskilyrði til að fá 
skotvopnaleyfi. Lagst er gegn því að böm geti fengið skotvopnaleyfi og bent á að í gildandi 
reglum er að finna góða útfærslu á íþróttaskotfimi í yngri flokkum.

Lagt er til að bætt verði við 1. mgr. 19. gr. eftirfarandi: Þó er ekki heimilt að skrá skotvopn sem 
safhvopn ef þau eru almennt leyfð skv. lögum þessum.

Lagt er til að orðinu almannafæri verði sleppt í 1. mgr. 25. gr. í ljósi þess að veiðar eru t.d. 
stundaðar á almannafæri.

I 2. mgr. 40. gr. er tilgreindur sá möguleiki að fá leyfi fyrir lásboga, sem er í samræmi við 
gildandi vopnalög. A það er bent að lásbogar eru ekki notaðir í bogfimiíþróttum hér á landi og því 
er lagt til að þetta verði fellt út. I þessari sömu grein eru sverð einnig tilgreind og er lagt til að 
sverðin verði færð undir 4. mgr. og í 5. mgr. verði þá bætt við undanþáguákvæði með orðalaginu 
„af öðrum sérstökum ástæðum.“

Athygli vekur að í frumvarpinu er hvergi minnst á venjulega hnífa. Færst hefur í vöxt að merm 
beri á sér hnífa að nauðsynjalausu og er því eðlilegt að settar verði skorður við hnífaburði eins og 
gert er í gildandi vopnalögum. Á grunni þeirrar heimildar hefur lögreglan lagt hald á hnífa sem 
menn hafa borið á sér á og við skemmtistaði, þar sem menn eru gjaman undir áhrifum áfengis. 
Engin ástæða er til að rýmka heimildir manna til slíks vopnaburðar á almannafæri frá gildandi 
lögum, fremur hið gagnstæða.

Virðingarfyllst,


